
"Vai haber
festas?”

Carmela Lépez
ALCALDESA DE BURELA

Si, por suposto que
vai haber festas...

porque as patronais de
Burela son parte do que
somos. Son mais que un-
ha celebracién; son iden-
tidade, memoria viva e
sentimento compartido.
E por iso Burela atoparia
a maneira de celebralas.

E certo que este ano
unha obra moi necesaria
esta transformando o
noso porto e desde o
inicio tivemos que valorar
diferentes opciéns. Final-
mente poderemos utili-
zalo nunha porcentaxe
alta, ainda que non na
stUa totalidade. Pero o
realmente importante
das patronais non esté
no lugar onde se cele-
bran, senén nas ganas
de vivilas. Porque mais
aléd da ubicacién, as fes-
tas nacen das persoas,
da suia implicacién e da
alegria compartida nas
rdas.

As patronais non son sé
unha data no calenda-
rio; son encontro e von-
tade colectiva. Todas e
todos queremos estar en
Burela, vernos, vivir xun-
tos o que nos identifica.
As rlas vistense de festa
coa alfombra floral, e a
Virxe do Carme e San
Xoan percorren o pobo
acompanados por sons
que nos tocan por den-
tro, mentres as sirenas
dos barcos marcan ese
intre tan noso no porto,
iluminado por unha por-
tada que o ano pasado
foi todo un simbolo e
que este ano volvera bri-
llar, porque Burela ta-

mén é luz, unha luz que
fala de quen somos e
que deixa pegada.

Como Alcaldesa e como
vecina, sintome moi or-
gullosa de formar parte
deste pobo que sabe
tirar para adiante, sem-
pre. Este saudo institu-
cional é ademais unha
mensaxe persoal, sei o
que significan estas fes-
tas para cadaquén, por-
que forman tamén parte
da mina historia persoal.
Tihamos claro que as ce-
lebrariamos, quizais
noutro Iugar, cun formato
distinto, pero sempre
coa mesma esencia.



Porque cando todo se
complica, abrense no-
vos caminos. Espazos
para innovar, para cola-
borar mais de preto, para
facer distinto o que sem-
pre fixemos... e compro-
bar que somos quen de
superar calquera reto.

Por iso quero agrade-
cer, con sinceridade e
orgullo, a todas as per-
soas e colectivos que
fan posibles as nosas pa-
tronais: as asociaciéns
de Burela, que demos-
tran ser a verdadeira
comisién permanente
das festas; & Asociacion
de Hostaleiros por liderar

con compromiso esta
organizacién compartida;
as entidades que suman;
as empresas que colabo-
ran; ao persoal do Con-
cello que sempre estd; a
concelleira de festexos
por tecer vontades con
agarimo e dedicacion; ao
equipo de goberno pola
sta implicacién e ao
conxunto da corporacién
pola stia representacion
neste camifno comparti-
do.

E unha mencién moi es-
pecial para a nosa pre-
goeira: Ana Moreiras.
Muller, mestra, artista e
con Burela no corazén.

Alguén que conece e
sente Burela por dentro,
e que este ano pofiera
voz e emocién ao come-
zo das nosas festas.

Burela é pequena en
extensién, pero inmensa
en forza e caracter. Que
celebremos con respecto
e coa confianza de que,
cando nos xuntamos,
non hai nada que se nos
resista.

Felices Festas
Patronais 2025!

E que VIVA
BURELAI!!

Azul
Burela

Ana Moreiras

PREGOEIRA DAS FESTAS
DE BURELA 2025

Hai 350 anos, dous fisicos
deron comezo & mais
refida das batallas cien-
tificas: a cuestién da na-
tureza da luz. Dun lado,
Christiaan Huygens, un
reputado neerlandés, de-
fendia a version histérica:
a luz tifa que ser unha
onda, malia a que non se
propagaba de forma rec-
tilinea como outras on-
das. O problema teriase
obviado se non aparece-
se en escea un britanico
revirado e obsesivo: Isaac
Newton. Na procura
dunha explicaciéon para
o enigma, propuxo unha
teoria revolucionaria: a
luz estaba formada por
diminutos corpusculos e
podia descompofierse
en sete cores visibles. O
seu experimento cun
prisma de vidro deu a
volta 6 mundo.

O debate extendeuse a
outros campos, sobre to-
do & pintura, quen com-

parte coa fisica a paixén
pola luz. Artistas barro-
cos como Rembrandt e
Velazquez revolucionaron
a arte introducindo dra-
maéticos claroscuros.

No século XIX, o fisico
Lord Rayleigh formulou
a sUa teoria sobre a
dispersion da luz, expli-
cando por que o ceo é
azul e os solpores encar-
nados. Con outra lin-
guaxe, ese mesmo des-
cobremento comezaba
a manifestarse na pintura
impresionista, que abun-
daba en sombras azul e
ceos dourados e verme-
llos.

Levo cismado moito nes-
te tema porque sempre
tiven unha perna na fisica
e outra na arte. A cabeza
téfoa en todas partes,
non sei se por fortuna ou
desgraza, algo que se ca-
dra debo a terme criado
a cabalo entre a Terra
Cha, Trabada e Burela.
Tantas horas de coche
escoitando musica co
walkman déronme unha
perspectiva clara da sin-
gularidade de cada unha
das leiras da mina vida,
e custodio olores, colores
e acentos como Elvis co-
leccionaba coches clési-
cos.



O meu Lincoln Continen-
tal é o Azul Burela: ese
tinte que afecta a todo
o que se ve nos dias so-
leados da nosa vila. E
ben sei que esta teima
pode xerar escepticismo
en quen nos acusa de ser
Patria da bruma, pero...
Que sabe de Azul Burela
guen non cofiece os ven-
res de mercado en maio,
as sesiéns de vermu do
domingo das Festas ou
os lusco-fusco da Marosa
des que se nos vai o tu-
rismo?

Xunto s mestres pinto-
res Joaquin e Inés eu in-
tentei, en incontables
sabados de clases nas
escolas vellas (as da que-
rida Dona Elisa), dar coa
composicion exacta do

Azul Burela. Aprendin
que o noso azul non é o
turquesa brincallén do
Mediterraneo nin o indi-
go lixeiro de Marrocos;
tampouco o ultramar da
agarimosa Asturias nin o
cobalto do Atléantico bra-
vo.

Cando marchei estudar
Fisicas (ai eses Levi's de
Pepe de Obe, cantas
vocaciéns determinaron!)
entendin a dispersion de
Rayleigh e o papel que
xoga a atmosfera na luz
do dia. Agora sei que
aqui, en Burela, todo o
que vemos esta condicio-
nado polo mar profundo;
polos boniteiros multico-
lor e os aparellos tecidos
polas nosas redeiras; po-
los toxos e penas con

mofo nas Tetas de Vincu-
leira; polo caolin e a lo-
usa; polos coiros moro-
chos de Cabo Verde e os
esbrancuxados da Vila
do Medio.

Pero, sobre todo, goza-
mos dun azul picaro e
liquido como sé pode
habelo nunha atmosfera
poboada de xente & pa-
tacha: que vive e deixa
vivir, que te quere sen
afogarte te respecta sen
xulgarte.

Vexo o mundo
mellor porque teno
un corazoén, xaora,
Azul Burela.

Un traxe
tecido de
tradicion
e emocion

Lina Gémez

CONCELLEIRA DE
CULTURA DE BURELA

Son Lina, concelleira de
Cultura, pero, antes de
nada, son burelad de sem-
pre. Medrei entre as rdas
deste pobo marifieiro,
aprendendo que hai mo-
mentos do ano nos que
Burela se transforma, nos
que a vida cotia se viste
de gala e todo cobra un
significado especial. As
Festas Patronais son
deses dias nos que a
identidade do noso po-
bo se manifesta con mais
forza, como un traxe tra-
dicional que vestimos
con orgullo, cosido con
fios de memoria,
tradicion e alegria.

A Baixada da Vila do Me-
dio é como o pano bor-
dado que abre o traxe,
o primeiro adorno que
anuncia o que esta por
vir. A imaxe da Virxe do
Carme percorre as rdas,

acompanada pola musica
e a devocién do pobo,
mentres as luces festivas
acenden a emocidén no
aire. E o inicio da
celebracién, o primeiro
acorde dunha melodia
que nos envolve durante
dias.

O Pregdn, coma os en-
caixes delicados da
roupa, é a palabra que
nos une e nos lembra
quen somos. A infancia
e a xuventude saltan e
xogan no Dia Infantil, co-
ma os lazos que suxeitan
o traxe, cheos de cor e
alegria. O deporte, coa
sUia enerxia e esforzo, re-

presenta a forza do pano
que nos envolve, como
unha segunda pel que
protexe e define.

A musica é a gran
protagonista, o
ritmo que marca o
NOSsO paso, COMO 0s
voos da saia que
danzan ao son das
gaitas e orquestras.
Desde o Dia dedicado &
mL'Jsica ata as verbenas
dos dias grandes, cada
nota é un pespunte mais
neste traxe festivo, enga-

dindo alegria e emocién
a cada xornada.



E chegan os dias gran-
des. A Baixada ao Porto
€ coma a faixa que suxei-
ta todo con firmeza: a
alfombra floral decora o
chan con cores vivas, os
pasarrias enchen as rdas
de vida e a procesion
nocturna fai que o pobo
enteiro se funda nun
mesmo latexo. Ver as
persoas vestidas co traxe
tradicional galego
acompanando a Virxe e
San Xoan Bautista ata o
altar do porto é un recor-
datorio de que a nosa
cultura segue viva, cosida
con fios de devocién e
identidade. O saudo da
frota pesqueira ao seu
paso é coma o broche
que remata o traxe: un

detalle de respecto e
amor pola nosa historia.

O Dia da Procesion Ma-
ritima é a esencia
marifeira de Burela feita
festa. As embarcaciéns,
adornadas e orgullosas,
converten o mar nunha
extension do noso pobo,
coma se 0 Noso traxe se
despregase ata as augas
que nos dan vida. E un
dia de emocidn, de lem-
branza e de gratitude.

A Subida das imaxes é
como recoller con coida-
do o traxe despois da
festa, dobralo con mimo,
sabendo que o volvere-
mos vestir con ilusién o
préximo ano. E a Ofren-
da Floral, pechando as

celebracidns, é como ese
Gltimo botdén que se
aperta no peito, un xesto
de respecto polos que
Xa non estan pero que
seguen formando parte
de nds.

Asi son as Festas
Patronais de Burela:
como un traxe
tradicional que
levamos con
orgullo, cada ano,
renovando con
cada fio a nosa
identidade, a nosa
unién e a nosa
alegria compartida.

ADVIENTO

IDURRE BERRIA

MARIA VIDAL

A saude
tameén vai

de festa

Catalina Caamano

COORDINADORA
DA ESTRATEXIA DE
PROMOCION DA SAUDE
DO CONCELLO DE BURELA

No veran de 2009
vivin as minas
primeiras festas
de Burela.

Por suposto, naquel mo-
mento nunca imaxinei
que estaria escribindo es-
ta carta hoxe. Naqueles
anos, as vacacions eran
para min unha oportuni-
dade de ter uns dias li-
bres para ir a casa (San-
tiago e Ferrol) e estar coa
mifa familia.

Hoxe a miha casa é Bu-
rela, e nas vacacions traio
& mina familia dende
Santiago e Ferrol para
compartir con eles estes
dias marabillosos.

Co paso dos anos criei
aqui aos meus fillos, par-
ticipei en numerosos as-
pectos da vida da vila,
marchei coa mifa banda
de Dambara na pro-
cesidon e colaborei na
realizacion das alfom-
bras. Esa marabilla de ar-
te efémera que se produ-
ce cada ano neste
recuncho do mundo.

Palabras como “picaros”
e "marosear”, inicialmen-
te exodticas para min,
agora forman parte do
meu vocabulario, e como
todo emigrante xa non
sei de onde son, pero sei
que Burela formara parte
de min para sempre.

Por todos estes motivos
podo dicir hoxe que es-
cribo como coordinadora
da estratexia sanitaria do
Concello de Burela, pero
tamén como veciha e

amiga.

Dende a Estratexia Mu-
nicipal de Promocién da
Saude de Burela traballa-
mos na posta en marcha
de intervenciéns dirixidas
& prevencion de enfermi-
dades, lesions e discapa-
cidade.



Organizamos diversas ac-
tividades relacionadas co
exercicio fisico, o consu-
mo de alcohol e tabaco,
alimentacion saudable e
salde mental, co obxec-
tivo de facilitar que as
elecciéns mais sans sexan
as mais doadas de levar
a cabo en Burela.

E unha honra para min
dirixirme a todos vés nes-
tas datas tan especiais.
Son dias de alegria e
convivencia, pero tamén
de responsabilidade
compartida.

As festas deben celebrar-
se nun ambiente seguro
que garanta o benestar
colectivo e ensine aos
nosos fillos e netos que
poden gozar nun am-
biente saudable sen
poner en risco a sla pro-
pia sadde nin a de nin-
guén.

A Estratexia de
promocion de
satde do Concello
estd comprometida
a facer de Burela un
lugar saudable e
seguro para todos
e todas.

Traballamos para conse-
guilo durante todo o
ano, con especial ilusién
e compromiso nestas fes-
tas, que marcan unha
ruptura coa rutina que
agardarmos que sexa un-
ha ruptura controlada:

Amodino e Sentidifio!!

Arriba
Verdes!

Jairo Campo

PRESIDENTE E XOGADOR
DA S.D. BURELA

Hai xa 20 anos... recordo
ir de pequenifo con
meus pais, mina tia An-
gelines e meu irman Erik
ver o futbol os domingos
a4 Marosa. Comezamos a
ir porque xogaba o noso
primo Marcos, fillo de
Carmen e Ramiro, e tan-
to Erik coma min come-
zabamos a xogar na base
da SD Burela.

Sendo un neno, comecei
a escoitar nas gradas da
Marosa moitos nomes
que me foron quedando
gravados na cabeza por
unhas ou otras cousas:
Milucha, Don Javier, Pa-
chola e Tonito, Salomé a
do Poeta, os Sueiras, Ida
da Petaca, Manolo do
Andurifa...

Sendo un neno, dende a
grada da Marosa cofiecin
a xogadores como Oscar
Carballeira, Monchito,

Marcos, Abel, Louzao,
Julio Cayén, Rodrigo,
Adrian Barcia, Ratoeira,
Jaimito, Anxel... Son dos
que mais me acordo e
eu queria ser coma eles,
xogador do primeiro
equipo da SD Burela.

Anos despois, fun
companeiro de moitos
deles, xogando nunha
Marosa na que nos ani-
maban Milucha, Don Ja-
vier, Pachola e Tohito,
Salomé, Os Sueiras, Ida
da Petaca, Manolo do
Andurina, Carmen e Ra-
miro, meus pais e mina
tia Angelines. Canto
aprendin e que orgullo!

Hai uns dias, antes de
comezar o partido entre
a SD Burela e o CD Cas-
tro, partido decisivo esta
tempada, coa Marosa
chea de xente, acordei-
me de todos estes no-
mes e a moitos puiden
velos na grada, animan-
do & nosa SD Burela.

Eu, o neno que xa non é
tan neno, estaba no cam-
po, e os maiores na gra-
da. Todos cambiaramos
de rol, pero estabamos
ali, polo mesmo motivo:
o carifio que todos lle
temos & SD Burela. Iso
sei que non vai cambiar
nunca.



Sé espero que esta his-
toria se esté a repetir na
grada, 20 anos despois,
con outros nenos e nenas
cofiecendo aos seus
maiores, e mirando para
0s que agora estamos a
defender o escudo no
campo.

A SD Burela estéa a vivir
un momento precioso e
eu sintome infinitamente

orgulloso. Seguramente,
aquel neno o uUnico que
non imaxinaba era aca-
bar sendo presidente da
SD Burela, pero se o fas
rodeado de amigos e
amigas, todo é mais doa-
do.

Grazas a Simén, Marru-
be, Lorena, Diego dos
Santos, Manuel, Miguel,
Alex Esquerdeiro, Silvia,

- Canjpo da Marosa, Anes:80

ST

Sonia, Maria, Uxia, Yeray
e Vila. Todos forman a
directiva da SD Burela e
fai que o que estamos a
vivir e o que oxala vefa
sexa tan bonito.

Sigamos a medrar.

O Burela é o
mellor equipo
do mundo.
Arriba Verdes!

Partido SD.Burela - Celta de Vigo, Festas 1988

-

As patronais
dos oitenta: un
revival moi vivo

Herminia Pernas
CRONISTA OFICIAL DE BURELA

FOTOS: Arracada Producciéns /
Archivo Histdrico de Foto Sergio

Os anos oitenta marcaron un punto
de inflexién no esplendor e na boa
organizacion das nosas festas.

Ano tras ano, as sucesivas comisions,
sempre baixo a supervisién da Socie-
dade Recreativa Cultural Ledicia, fa-
cian medrar o nimero de actos e ac-
tividades que se desenvolvian nesas
datas, as cales tamén foron aumentan-
do ata quedar fixados os festexos en
once dias: sete para arrancar e quentar
motores, e catro de explosion festeira
por todos os recunchos da vila, que
pasaba a converterse no centro neu-
rélxico da comarca marina.

Desde 1972 e ata finais da década
dos oitenta, as festas patronais cele-
braronse na “nova urbanizacién” (Ca-
lles Novas), “na encrucillada das novas
avenidas”, modificindose o espazo a
medida que avanzaba a edificacion
da zona; por exemplo, cando se cons-
truiu a Casa do Mar, inaugurada en
1981.




As orquestras disponianse, nun primei-
ro momento, ao fondo da explanada
do parque Rosalia de Castro, onde se
bailaba e se encontraban os bares. A
rapazada que daquela tihamos entre
13 e 14 anos bailabamos ao pé do
palco, despois de botar unhas carreiras
nos “coches eléctricos”—os miticos
“Autos de choque Morla”, de La
Baneza (Ledn)- situados na rda Pardo
Bazan. A slUa musiquifia estridente,
que marcaba o comezo e o final de
cada carreira, pasou a formar parte
do noso imaxinario persoal.

Chegabamos dos coches xusto para
a "hora das lentas”, aquelas baladas
pop que constituiron todo un
fenédmeno nas décadas dos oitenta e
noventa, e que cumprian un papel
mais que importante nos rituais roman-
ticos da adolescencia.

No noso grupo bailabamos uns cos
outros; as veces sacandolle media
cabeza ao companieiro da mesma ida-
de (os rapaces ainda andaban nas
medras), e sempre separados pola
lonxitude dos brazos estendidos sobre
os ombreiros do raparigo. Baixabase
a intensidade da luz e do son; e de
cando en vez oiase moi baixifo a tipica
pregunta: —; Bailas?

O “Saltamontes”, a “"Nifa” (carabela)
e a popular “Témbola del Cubo” com-
partian espazo onde hoxe se localiza
o edificio “O Pazo". Os demais “ten-
deretes” distribuianse polas rias
vecifas: tendas de garapifhadas,
algoddns de azucre, mazés acarame-
ladas...

Participabamos en todo, pero espe-
cialmente nas ddas enormes témbolas

que acudian ano tras ano e que, na-
queles tempos, eran as protagonistas
absolutas de todos os campos da
festa. Cantaban os premios con tal
intensidade que as slas expresiéns
quedaron gardadas no acervo popu-
lar:

- jQué alegria, que alboroto,
otro perrito piloto!

- jCuarenta duritos vale, cuarenta du-
ritos cuestal

- jQue guapa la chochona, y otra
mufieca chochonal!

Abofé que non hai adolescente dos
oitenta sen ela, e, malia que todo o
mundo tivo unha, ninguén a comprou.
Esta peculiar boneca nunca se comer-
cializou: para conseguila habia que ir
4 tdmbola e ter un pouco de sorte.



A mediados da década, a “pista de
baile” trasladouse ao campo das an-
tigas chabolas, que era enorme, ou
asi nolo parecia a nés. Tamén é certo
que non habia nada construido ao seu
arredor, e a Praza da Marifia non era
nin sequera un proxecto.

Ao fondo, —ou, dito doutro xeito, men-
tres en proa tocaba Milladoiro—, na
popa ou retagarda, o alumnado de 3°
de BUP rexentaba o “Bar do Instituto”

no baixo dunha seforial casa de ar-
madores burelaos. Convertémonos
en empresarios durante uns dias co
propdsito de recadar fondos para a
clasica excursion de fin de curso. En
quendas estipuladas de tres horas,
atendiamos o noso negocio coma se
nos fose a vida no intento, e non era
para menos, xa que o recadado habia
servir para acabar de apuntalar a nosa
estadia de quince dias no Mediterra-
neo.

Para moitos de nds, era o primeiro
contacto co traballo e coa diversién
a partes iguais. A mocidade pode con
todo, e como exemplo cabe indicar
que, ese ano en concreto, traballamos
arreo: participamos tanto nos actos
relixiosos —dado que a gran maioria
formabamos parte de Ledicia— como
na parte lidica; e tamén dedicamos
moitas horas & hostaleria.

Co paso do tempo, as nosas patronais
foron mudando de escenario e incor-
porando novos elementos para adap-
tarse aos tempos modernos, mais
mantendo a sUa esencia e particulari-
dades. Isto é, séguese a fomentar o

sentido de pertenza —neste caso, a
unha vila— e a fortalecer os lazos co-
munitarios, ao tempo que constitien
unha oportunidade para dar a cofecer
as nosas tradicions. Porque este tipo
de festas, ademais de significar alegria,
gardan un legado cultural que compre
coidar e transmitir.

Por iso, agardo que continlien a ser
un punto de encontro e de celebracién
para as futuras xeraciéns, a quen lles
correspondera manter vivos os costu-
mes e a nosa identidade como vila.

Que non decaia...
e a desfrutar!

A disfrutar das
Festas de Burela

Rubén Pinin

PRESIDENTE DA COMISION
DE FESTAS DE BURELA 2025

Como a maioria de vos xa sabedes,
este ano tefio a honra de presidir a
Comisién de Festas de Burela, un labor
que afronto con moita ilusién e respon-
sabilidade, e que non seria posible levar
a cabo sen o resto de persoas e
asociacions que levan traballando me-
ses desinteresadamente para que todos
disfrutemos das nosas Festas.

Para os que amamos e nos sentimos
orgullosos de Burela, sabemos que

estes dias son moito mais ca uns
dias de celebracién:

son o reflexo da nosa convivencia, da
nosa identidade e, por suposto, da nosa
alegria compartida e do espirito
acolledor que define & xente de Burela.

Ver como vecifos e vecifas colaboran
e participan xuntos destes dias é algo
que me enche de orgullo. Porque aqui,
cada barco engalanado no porto, ou
cada flor que esta posta na alfombra,
fala do que somos: un pobo unido, un
pobo traballador, con futuro e con
ganas de celebrar a vida.

Grazas a todos e todas, e a
disfrutar das Festas de Burela!

Festas Patronais 2025

VENres

23 maio
"COMEZAN AS FESTAS"

21:00

Misa e Procesion na honra
da Virxe do Carme dende a
Igrexa da Vila do Medio ata a
Igrexa Parroquial de Santa
Maria, acompanada pola
agrupacion musical tradicional
S.C.R. Ledicia.

Estrea do alumeado festivo.

sabado

24 maio
"O PREGON"

20:00

Pregén a cargo de dona Ana
Fernandez Moreiras no
Auditorio da Casa da Cultura,
acompanada polo pianista
Guillermo Dominguez Moran.

domingo
25 maio
"DIA INFANTIL"

17:00

Festa infantil e xuvenil
con inchables na Praza da
Marina

20:00

Actuaciéon musical na Praza

do Concello: "La Penultima
Sabinera. El Tributo"

luns

26 maio
"SAUDE EN MARCHA"

19:00

Encontro anual da Estratexia
de Saude do Concello de
Burela no Auditorio da Casa
de Cultura.







































